
ОПШТИНА ПО МЕРКА НА ГРАЃАНИТЕ

Велес на меѓунаρоден саем во Ρоманија.

Од 1-ви до з-ти мај изминатиот месец, делегација на Општина Велес пρедводена од Гρадоначалниκот 
Славчо Чадиев учествуваше на пρвиот Евρопсκи саем на замоци и κултуρно наследство што се одρжува во 
гρадот Хунедоаρа, Ρоманија. На отвоρањето на саемот, на поκана од г-дин Вилаρион Аρион, гρадоначалниκ на 
Хунедоаρа, Гρадоначалниκот Чадиев го пρетстави Велес пρед пρисутните гости. Тој уκажа на сличниот 
истоρисκи, индустρисκи и κултуρен κонтеκст што ги спојува двата гρада и изρази надеж деκа успешната 
соρаботκа ќе пρодолжи и во иднина. Двајцата гρадоначалници на задничκа сρедба договоρија почетоκ на 
пρоцедуρата за збρатимување. Уште на пρвиот саемсκи ден κултуρното наследство на Велес пρедизвиκа голем 
интеρес κај посетителите. На саемот κој се одρжа во ρасκошниот замоκ Κоρвин поκρај Маκедонија и домаќинот 
Ρоманија, учествуваат излагачи од Бугаρија,Чешκа и Шпанија.

Изградба на заштитен ѕид кај езерото „Младост“

Во тек е изградбата на заштитен ѕид кај езерото  „Младост“, чија должина изнесува околу 270 м. Овој ѕид 
се гради со цел заштита од оштетување на водоводните цевки.  Со ова ќе се овозможи и изградба на патека за 
пешаци  со што ќе се зголеми безбедноста на патот. Во должина на патеката која ќе се протега над ѕидот ќе се 
монтира и ограда - ракофат поради побезбедно движење на пешаците.
Заврши бетонирањето на кракот од улицата „Невена Ѓорѓиева Дуња“ во населба „Тунел“.

„Хигиената е половина здравје“

По одржаните едукации за основците од Велес и Иванковци, на 06.05.2015 година,  др. Марија Давчева, 
државен инспектор за храна и претседател на секцијата за хигиенизација во ООЦК Велес, одржа предавање на 
тема „Хигиената е половина здравје“ за учениците од петто и шесто одделение во с. Горно Оризари. На 
присутните 50-тина ученици им беа пренесени потребните знаења во врска со личната и амбиенталната хигиена 
и хигиена на храна.

Презентирани 4 нови проекти на ВПР  

Како Претседател на Советот за развој на Вардарски плански регион, Градоначалникот Славчо Чадиев ги 
претстави четирите нови проекти на Центарот за развој на Вардарски плански регион. Проекти финасирани од 
Бирото за регионален развој и Министерството за локална самоуправа, проекти за кој се обезбедени 
10.488.494,00 денари и за кој е потпишан Договор на 04.05.2015 година.
Овие проекти се аплицирани по претходна добиена согласност од Советот за развој на Вардарскиот плански 
регион на редовна седница, утврдени како приоритетни проекти за развој на регионот .
Проектите што ќе се имплементираат во наредниве месеци се:

1.„Изработка на техничка документација за индустриска зона во село Мамутчево, Општина Велес”. 
Индустриската зона Мамутчево е лоцирана на регионалниот пат Велес – Штип на идеална локација која има 
можности да донесе економски и социјални бенефиции за Општините Велес, Лозово и Свeти Николе.

2.Инфраструктурно уредување на јавен објект наменет за надградба на капацитетите на главните 
двигатели на економскиот развој во регионот. Проект наменет за реконструкција и адаптација на горниот спрат 
на поранешната зграда на Радио Велес. За потребите на проектот направен е основен проект, ревизија на 
основен проект и обезбедено е одобрение за градба од страна на Општина Велес, како и средства во висина од 
1.930.695,00 денари. Проектот ќе резултира со отворање на нови канцеларии на Центарот за развој на ВПР.

3. Регионален центар за поддршка на граѓанскиот сектор во општините од Вардарски плански регион со 
седиште во Општина Кавадарци. Центарот за овој проект обезбеди средства во висина од 4.843.109,00 денари 
за реконструкција и адаптација на стара зграда во општина Кавадарци. За потребите на проектот направен е 
основен проект, ревизија на основен проект и обезбедено е одобрение за градба од страна на Општина 
Кавадарци.

4. Опремување и уредување на рекреативен туристички центар – Езеро Подлес, село Подлес, Општина 
Градско” за кој се доделени средства во износ од 1.848.888,00 денари.  Со преземањето на проектните 
активности за опремување, уредување и промовирање, вештачката акомулација Подлес ќе прерасне во 
рекреативен туристички центар кој ќе стане подостапен и попривлечен за домашните и странските туристи.

Одбележан денот на полицијата

Во просториите на СВР Велес, Градоначалникот на Велес м-р Славчо Чадиев присуствуваше на 
прославата во чест на 7-ми Мај, Денот на Македонската полиција. На сите припадници на МВР и на 
униформираните и на цивилните лица Градоначалникот им упати честитки по повод денешниот празник и им 
посака успех во понатамошната работа. Соработката на Општина Велес со полицијата е од непроценливо 
значење за граѓаните на Велес.
„Убеден сум дека и во иднина нашата соработка и комуникација ќе остане на високо ниво затоа што нашата цел е 
заедничка – безбедноста и сигурноста на граѓаните “– истакна Градоначалникот, Чадиев.

Велес го одбележа Денот на Европа и Денот на победа над фашизмот

Велес ја одбележа 70 годишнината од победата над Фашизмот.  Делегација на Општина Велес 
предводена од Градоначалникот Славчо Чадиев, претставници на институции и граѓани положија свежо цвеке и 
се поклонија на Спомен – костурницата во знак на почит кон жртвите на фашизмот. Исто во Младинскиот парк 
свечено се одбележа и денот на Европа. На оваа манифестација присуствуваше и Амбасадорот на Обединетото 
кралство Велика Британија во Република Македонија, Н.Е. Чарлс  Гарет. 

Насоки за почнување и спроведување на успешна програма 
за менторство и менторско водење на лица со попреченост

Во   просториите на Општина Велес во рамките на реализирање 
на проектот на УСАИД за практикантска работа и вработување на лица 
со попреченост, се одржа втората обука „Насоки за почнување и 
спроведување на успешна програма за менторство и менторско водење 
на лица со попреченост“. Целта на Обуката за менторско водење е на 
учесниците да им даде практични вештини за менторирање. 
Менторирањето како процес може да се случува формално и 
неформално и оваа програма има за цел да го олесни извршувањето на 
улогата на ментор преку методологија на менторирање, ориентација и 
осмислување на работните задачи, како и редовно известување на 
покажаниот напредок, успеси и области каде е потребно подобрување. 
Обуката ја следеа: Организации на лица со попреченост, Компании од 
приватниот сектор, претставници од државни и јавни иституции.

Одбележан Светскиот ден на медицинските сестри

Во Велешкиот театар „Јордан Хаџи Константинов – Џинот“ денес се одбележа Светскиот ден на 
медицинските сестри, празнуван во чест на денот на раѓањето на најпознатата медицинска сестра во 
историјата – Флоренс Најтингејил. „Горд сум што од името на Советот на Општина Велес и од мое лично 
име имам можност на медицинските сестри, акушерки и техничари од Република Македонија да им го 
честитам 12 Мај – Светскиот ден на медицинските сестри и 5-Мај – Светскиот ден на акушерките“ -рече 
градоначалникот Славчо Чадиев. Нивната хумана професија, зборот на утеха, срдечниот однос, 
несебичното залагање, стручност и професионалност се основата на здравството. Тие се првите 
помошници на лекарите и најприсутните во лекувањето на пациентите. Ниедна медицинска услуга не 
може да помине без добра медицинска сестра, ниедно породување без добра акушерка, ниедна 
дијагноза без точен лабораториски наод.

Промоција на романот „Јад“ на Трајче Кацаров

Во рамки на манифестацијата „Велес – град на културата 2015“ се  реализираше промоцијата на романот  
„Јад“ на Трајче Кацаров која претставува прва промоција во Р. Македонија на ова дело.
Промотор на романот беше истакнатиот македонски писател Христо Петрески ,  извадоци од романот читаше 
актерот Страшо Милошески. Пред бројната публика во локалната библиотека „Гоце Делчев“ на присутната 
публика и се заблагодари авторот на романот кој накратко ја образложи и ја препорача книгата на читателите.

За секого има по една

Во рамки на „Велес – град на култура за 2015 “ на 15-ти, се одигра театарската претстава  „За секого има 
по една“. Ова е комедија на забуна (не само забуна на ликовите), туку комедија на целосна забуна: комичното е 
збунето од трагичното, трагичното од комичното. Нема ништо посмешно од збунет човек, и уште повеќе – од 
збунет свет.

По 7-ми пат се одржа Саемот за бизнис и претприемништво при ССОУ „Јовче Тесличков“ на која 
учествуваа 8 виртуелни компании.

Иако поводот за средба беа виртуелните компании претставени на Саемот за бизнис и 
претприемништво, се нагласи и успехот на учениците во сите области, а со тоа и сестраноста и хармонијата што 
владее во оваа образовна институција и пред се можноста талентите да се издвојат и им се даде прилика да 
напредуваат во областите што им лежат.

Продолжете да бидете креативни и да не изненадувате со нови и нови  модели на претприемништво, да 
ги следите светските економски трендови, да го откривате вистинскиот свет на бизнисот, движечката сила на 
светот. Во Вас го гледам економскиот развој на Велес  и новото време на успех што ги очекуваат сите граѓани“- 
рече градоначалникот Славчо Чадиев. Струките и профилите што се изучуваат во ова училиште стануваат 
интересни за бизнис заедницата.

Се обележа Меѓународниот ден на музеите 18-ти Мај
 

Македонскиот национален комитет на Меѓународниот совет на музеите (МНК ИКОМ), организираше 
советување на тема „Музеите за одржливо општество“.Во партнерство со  Општината Велес и Здружението 
„Син штит“, а со логистичка и финансиска подршка на Министерството за култура на Република Македонија, 
програмата на советувањето се одржува  во градот на културата за 2015 година - Велес.

Во програмата се вклучени  и Форум на МНК „Син Штит“ на тема: „Локалната самоуправа и заштитата на 
културните и природните добра во катастрофи предизвикани од човекот и природата“.

Премиера на театарската претстава  „Крал Иби“

„Крал Иби“  премиерно се одигра во недела на 17-ти ма 2015 година. Автор на текстот е Алфред Жари а 
режисер на претствата е Андреј Цветановски.
Играа: Зоран Љутков, Зорица П.Панчиќ, Жарко Димоски, Фаик Мефаилоски, Марија Стефановска, Жарко 
Спасовски, Драгана Босниќ, Кирил Гравчев, Едмонд Сотир, Славица Манаскова.
Текстот во претствата не се говори на литературен македонски јазик. Се употребува дијалект од регионот на 
Демир Хисар.

Се обележа Денот на противпожарната заштита

По повод 20-ти Мај, Денот на пожарникарството на Република Македонија, во кругот на ТППЕ Велес се 
одржа свечена смотра на ваработените во ТППЕ. На свеченоста беше презентирана опремата што ја поседува 
единицата. Претходно припадниците на ТППЕ со расположивиот возен парк и опрема направија дефиле низ 
улиците на Велес, а волонтерите на ДПД „Видра“ на три локации во градот поделија информативни флаери за 
заштита од пожари во стамбените објекти.  

На крајот од манфиестацијата беа доделени сертификатите на вработените во ТППЕ, а на установите и 
поединците кои придонесуваат во развојот на пожарникарството во општината им беа доделени благодарници 
за докажаната соработка.

Отворена изложбата „Обединети сме посилни”

Во  рамките на проектот „Велес – Град на културата за 2015 година” беше промовирана изложбата „Обединети 
сме посилни”, која е во организација на Државниот архив на Република Македонија - Одделение Велес и 
Општина Велес. Изложбата за отворена ја прогласија д-р Филип Петровски, в.д. директор на Државниот архив на 
Република Македонија и Петре Саздов, член на Советот на Општина Велес. Изложбата е поставена по повод 70-
годишнината од победата над фашизмот, а е сочинета од плакати со антинацистичка пропаганда, фотографии 
од војниците на Антихитлеровата коалиција како и фотографии од мировните конференции односно средбите 
на големите светски лидери од тоа време. Пропагандните плакати и фотографиите прикажани на изложбата се 
од периодот 1941 - 1945 година. Изложбата „Обединети сме посилни“ на 6 мај 2015 година беше отворена во 
Музејот на македонската борба за државност и самостојност во Скопје и таму беше изложена до 15 мај 2015 
година.

Ќе се гради водоснабдителен систем за населеното место новачани

Во Министерството за животна средина и поросторно планирање од страна на Градоначалникот Славчо 
Чадиев беше потпишан договор со кој се обезбедени средства во висина од 2.000.000 денари за реализација на 
проектот „Изградба на водоснабдителен систем за населено место Новачани“.
Добиениот проект со кој Општина Велес аплицираше во ова министерство е дел од Програмата за инвестирање 
во животната средина за 2015 година. Проценетата вредност за изградба на водоснабдителен систем за 
населено место Новачани изнесува 5.395.742 денари. Жителите на селото моментално индивидуално го 
решаваат проблемот со водоснабдување преку бунари, носење на вода за пиење од најблиските извори на вода, 
флаширана вода итн.

По иницијатива на локалното население, Oпштината Велес во изминатиот период презема акција за 
решавање на водоснабдувањето за оваа населба. Водоснабдувањето предвидено е да се реализира со 
поврзување кон новоизградениот водоснабдителен систем за населбите покрај езерото Младост кој всушност е 
поврзан на водоснабдителниот систем на градот кој го стопанисува јавното претпријатие „Дервен“. 
Поврзувањето ќе биде на доводниот цевковод кон резервоарот за викенд населбата над хотел „Романтик“. Со 
решавање на основната инфраструктура (патна, водоводна, канализациона) се очекува зголемување на 
посетеноста и враќање на дел од населението, а особено викенд посетителите.
Блискоста до езерото дополнително ја зголемува можноста за развој на транзитниот туризам, а со изградбата на 
елитната населба крај Езерото „Младост“ постои опција истата да се прошири и во овој дел на езерото со што би 
се создала и поквалитетна туристичка понуда за развој на ловен, риболовен и транзитен туризам.



ОПШТИНА ПО МЕРКА НА ГРАЃАНИТЕ

9

Се обележа денот на сесловенските просветители
 

Во Општина Велес во пресрет на Денот на сесловенските просветители, светите браќа Кирил и Методиј, 
се одржа свечена академија на која беа наградени најдобрите просветни работници. Најуспешни поединици за 
2015 година се: Весна Сарагинова, вработена во ООУ „Благкој Кирков” Велес, која ја доби наградата за Најдобар 
наставник во предметна настава и Љубинка Р’тоска, вработена во ССОУ „Димитрија Чуповски“ на која и 
припадна признанието за Најдобар наставник во средно образование.

Во чест на празнувањето на просветителството, пригодно обраќање имаше градоначалникот Славчо 
Чадиев, кој воедно и ги врачи признанијата на најуспешните. Во неговото обраќање пред присутните, 
Градоначалникот Чадиев истакна дека секое навраќање на 24 Мај силно го разгорува во нас чувството на 
припадност на својот народ и на својот јазик, на корените што се длабоко навлезени во личниот идентитет на 
секој Македонец. –„Денес само во Велес работат 720 просветители – наставници во основно и средно 
образование. 

Тие секојдневно со писмото на Кирил и Методиј отвораат нови хоризонти пред иднината на овој град – 
нашите деца. Тие ја носат одговорноста за цвртстината на најважната алка во континуитетот на опстојувањето 
на македонскиот јазик и култура.” – истакна Градоначалникот Славчо Чадиев.

На свеченоста, уметничкиот дел гo збогатија оперските арии што во чест на празникот ги изведе Благица 
Поп Томова во пијано придружба на проф. д-р Милица Шкариќ.

Празничен концерт за „Свети Кирил и Методиј“

Во рамките на проектот „Велес – Град на културата за 2015 година” a во пресрет 24 мај - Ден на сесловенските 
просветители „Свети Кирил и Методиј“, на сцената на Амфитеатарот во Младинскиот парк велешкиот Ансамбл 
„Керамичар” oдржа традиционален концерт. На концертот покрај домаќините настапија и гостите од КУД „Извор” 
oд Јегуновце и КУД „Дримкол” од Вевчани.

Балетот „14 часа“ претставен пред велешани

Хит претставата „14 часа“ на Националниот балет при Македонската опера и балет 
од Скопје вечерва беше изведена на сцената на велешкиот театар „Јордан Хаџи 
Константинов-Џинот“.    Оваа шеесетминутна современа балетска претстава која е 
една од најизведуваните, преку ликовите Лили и Марк, во 12 сцени ги разработи 
женско-машките односи. Истата е инспирирана од авторското изведувачко дуо 
Александра Мијалкова и Васил Чишијашвили, а во неа учествуваа и сите првенци и 
солисти на Македонската опера и балет.
Балетската претстава „14 часа“ е работена според музиката на Кирил Џајковски, 
кореографијата и сценографијата е на нашиот светски познат современ играч и 
кореограф Игор Киров. Режијата и либретото се на Наташа Поплавска, а 
костимографијата е на Александар Ношпал.

„Садница плус“ за позелена Општина Велес

Изминатиот месец во  сите општински основни 
училишта и во Детската градинка „Димче Мирчев“ се 
реализираше акцијата „Садница плус“. Учениците 
извршија посадување на семенски материјал – семе од 
ела. Акцијата ја спроведува Министерството за 
земјоделство, шумарство и водостопанство заедно со 
Министерството за образование и наука и 
Министерството за труд и социјална политика со 
посредство на Општина Велес. „Садница плус“ е дел од 
Акцијата „Ден на дрвото“ и се реализира на 
територијата на цела Република Македонија.

Гран при за филмот „Свадба.док” на 44-тиот државен фестивал на
непрофесионален филм „велес 2015”

 
Велес  беше домаќин на годинешното издание на 44-тиот Државен фестивал на непрофесионален филм 

„Велес 2015”. Проекциитe се одржаа во Народниот театар „Јордан Хаџиконстантинов-Џинот”. Пред присутните 
беа прикажани вкупно 19 филмови од македонски автори. Оваа гдоина, Гран при наградата и наградата за 
режија ја доби Александар Андоноски од Прилеп за филмот „Свадба.док“.Жири комисијата во состав Јордан 
Витанов, Илинденка Петрушева и Миле Петковски традиционално додели и златна, сребрена и бронзена 
плакета во пет категории – за документарен, краток игран, експериментален, анимиран и едноминутен филм. 44-
тиот Државен фестивал на непрофесионален филм „Велес 2015“ е во организација на Кино Сојузот на 
Македонија, Народна техника на Македонија и Народниот театар „Јордан Хаџи Константинов-Џинот“ од Велес. 
Истиот беше дел од настаните на проектот „Велес – Град на културата за 2015 година”.

Во Велес се обележа  19-ти мај Светскиот ден на семејните лекари 

ЗЛОМ – СМ и оваа година го одбележаа со повеке активности како , бесплатно мерење на крвен притисок, 
холестерол и триглицериди во крв на граѓани случајни минувачи, како и делење на совети и печатени флаери со 
едукативна содржина.

Безбедност во сообраќајот

Во организација  на Општина Велес и во соработка со ОО Црвен крст – Велес и МВР- СВР Велес, во ООУ 
„ЈХК-Џинот“ започна реализација на проектот  на     тема  „Безбедност во сообраќајот“ што ќе се реализира  во 
сите други основни училишта во Велес .
Учениците од 6-то и 7-мо одделение денес  добија основна едукација за безбедност во сообраќајот, за 
определени и заштитни мерки при вклучување во сообраќајот и насоки за хуманост при помош на стари и 
изнемоштени лица кога ги поминуваат улиците.

Дел од едуцираните ученици заедно со претставници од МВР- СВР Велес и волонтери од Црвениот крст 
ќе изведуваат теренски активности односно, директно и активно во неколку наврати ќе бидат вклучени во 
сообраќајот во нашиот град. Целта на овој проект е да се подигне свеста за внимателност при вклучување во 
сообраќајот и почитување на сообраќајните правила.

